
ԱՄՓՈՓԱԹԵՐԹ
   «ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	         1. Հայաստանի Հանրապետության ֆինանսների նախարարություն
	14.03.2024թ․

	
	N 01/9-2/4719-2024

	Հայաստանի Հանրապետության ֆինանսների նախարարության եզրակացությունը նախագծի վերաբերյալ

	Չի ընդունվել

	1. Նախագծով նախատեսվում է ՀՀ պետական եկամուտների կոմիտեի Ուսումնական կենտրոն ՊՈԱԿ-ին ամրացված «Հյունդաի Էլանտրա» մակնիշի տրանսպորտային միջոցը (2012 թվականի արտադրության) որպես նվիրատվություն ամրացնել ՀՀ պետական եկամուտների կոմիտեին:
Այս կապակցությամբ ՀՀ կառավարության 28.09.2023 թվականի N 1666-Ն որոշման 5-րդ կետով սահմանվել է, որ  գործառնական և հատուկ նշանակության ավտոմեքենաների սահմանաքանակը համապատասխան պետական մարմինների կողմից ներկայացված հայտերի հիման վրա, ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի առաջարկությամբ, հաստատվում է ՀՀ կառավարության որոշմամբ: 
Հետևաբար Նախագծով բարձրացված հարցին առաջարկում ենք անդրադառնալ վերոնշյալի համատեքստում ավտոմեքենաների սահմանաքանակի վերաբերյալ համապատասխան հաստատված որոշման առկայության պարագայում:
Ընդ որում Նախագծին կից բացակայում են վերոնշյալ տրանսպորտային միջոցը պետական եկամուտների կոմիտեի կողմից շահագործան անհրաժեշտության վերաբերյալ համապատասխան հիմնավորումներ: Նման պարագայում առաջարկում ենք քննարկել ՊՈԱԿ-ին ամրացված տրանսպորտային միջոցը տարածքային կառավարման և ենթակառուցվածքների նախարարության պետական գույքի կառավարման կոմիտեին հանձնելու հնարավորության հարցը։
2. Նախագծի շրջանակներում հստակեցված չէ տրանսպորտային միջոցի հետագա շահագործման և պահպանման ծախսերի ֆինանսական գնահատումները, ինչպես նաև բացակայում են վերոնշյալ ՊՈԱԿ-ում մեքենայի գծով հաշվարկված ծախսերի ակնկալվող փոփոխությունները (այդ թվում՝ ֆինանսական գնահատականներով)՝ զուգահեռ համադրումներ իրականացնելու նպատակով:
Հաշվի առնելով վերոնշյալը, առաջարկում ենք նախագծի քննարկմանն անդրադառնալ համապատասխան գնահատականի առկայության (այդ թվում՝ Նախագծի ընդունման դեպքում առաջացող հնարավոր լրացուցիչ ծախսերի գնահատումների) պարագայում՝ պետական բյուջեի վրա ազդեցության գնահատման համար:

	1․ ՀՀ կառավարության 28.09.2023 թվականի N 1666-Ն որոշման 5-րդ կետով սահմանվել է, որ  գործառնական և հատուկ նշանակության ավտոմեքենաների սահմանաքանակը համապատասխան պետական մարմինների կողմից ներկայացված հայտերի հիման վրա, ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի առաջարկությամբ, հաստատվում է ՀՀ կառավարության որոշմամբ: Քանի դեռ վերոնշյալ որոշումը դեռ հաստատված չէ, իսկ պետական եկամուտների եկամուտների հաշվեկշռում առկա տրանսպորտային միջոցները հնամաշ են և շահագործվում են 10 տարուց ավել և շատերը գտնվում են տեխնիկապես ոչ սարքին վիճակում, հետևաբար նպատակահարմար է   Ուսումնական կենտրոն ՊՈԱԿ-ին ամրացված «Հյունդաի Էլանտրա» մակնիշի տրանսպորտային միջոցը  կցվել Պետական եկամուտների կոմիտեին մինչ համապատասխան Կառավարության որոշման հաստատումը, որից հետո սահմանքանակը գերազանցող մեքենաները կհանձնվեն պետական գույքի կոմիտեին։ 










2․ Որոշման նախագծի ընդունմամբ լրացուցիչ ֆինանսական միջոցների անհրաժեշտություն և Հայաստանի Հանրապետության պետական բյուջեի եկամուտների ավելացում կամ նվազեցում չի առաջանում, քանի որ վերոնշյալ տրանսպորտային միջոցը կփոխարինվի ավելի հնամաշ տրանսպորտային միջոցներից մեկով և  Ուսումնական կենտրոն ՊՈԱԿ-ին ամրացված «Հյունդաի Էլանտրա» մակնիշի տրանսպորտային միջոցի համար կատարվող ծախսերը կփոխհատուցվեն վերը նշված ավելի հնամաշ տրանսպորտային միջոցներից մեկի համար նախատեսված ֆինանսական միջոցներով։                                                                                                                  



 

	2. Հայաստանի Հանրապետության պետական գույքի կառավարման կոմիտե
	27․02․2024թ.

	
	N -01/11.5/1360-2024

	Հայաստանի Հանրապետության պետական գույքի կառավարման կոմիտե ի նախարարության եզրակացությունը նախագծի վերաբերյալ
	Ընդունվել է

	«Որպես նվիրատվություն գույք ընդունելու և ամրացնելու մասին» ՀՀ կառավարության որոշման նախագծի վերաբերյալ Պետական գույքի կառավարման կոմիտեն իր իրավասությունների շրջանակներում առաջարկություններ և դիտողություններ չունի։

	Ընդունվել է ի գիտություն


	4․ ՀՀ վարչապետի աշխատակազմ
իրավաբանական վարչություն
	29.03.2024թ.

	
	02/16.11/11730-2024

	«Որպես նվիրատվություն գույք ընդունելու և ամրացնելու մասին» ՀՀ կառավարության որոշման նախագծի վերաբերյալ 

	Ընդունվել է


	[bookmark: _GoBack]Նախագծի 1-ին կետով նախատեսվում է որպես նվիրատվություն Հայաստանի Հանրապետությանը ընդունել ՀՀ պետական եկամուտների կոմիտեի Ուսումնական կենտրոն ՊՈԱԿ-ին ամրացված՝ 3 227 333 դրամ և 33 լումա սկզբնական արժեքով և 1 005 339 դրամ 95 լումա մնացորդային արժեքով «Հյունդաի Էլանտրա» մակնիշի տրանսպորտային միջոցը և ամրացնել ՀՀ ՊԵԿ-ին: Սակայն, նախագծի նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագիծը՝ ՊԵԿ-ին տրանսպորտային միջոց ամրացնելու մասով, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:Այս առումով հարկ է նկատի ունենալ նաև «Պետական ոչ առևտրային կազմակերպությունների մասին» օրենքի 5-րդ հոդվածի 1-ին (Հիմնադիրը կարող է պետական կազմակերպությանն անժամկետ և անհատույց օգտագործման իրավունքով ամրացնել ցանկացած գույք:) և 2-րդ (Հիմնադիրն իրավունք ունի հետ վերցնել իր կողմից պետական կազմակերպությանն ամրացված գույքը:) մասերի կարգավորումները, որի պարագայում պարզ չէ, թե ինչպես է ՊՈԱԿ-ը իրեն ամրացված գույքը սեփականության իրավունքով (նվիրատվությամբ) փոխանցելու ՀՀ-ին:
	1․ Նախագծի նախաբանում կատարվել են համապատասխան լրացումները։ Միաժամանակ հարկ է նշել, որ Նախագծում նշված տրանսպորտային միջոցը պատկանում է Ուսումնական կենտրոն ՊՈԱԿ-ին սեփականության իրավունքով, ինչից ելնելով էլ նախագծի 1-ին կետում կատարվել է փոփոխություն։




























